
VOVED 

Во почетокот на 90-тите години со воведување на новиот економски систем се воведе и нов 
фискален систем, заснован на принципите на пазарност, приватна сопственост, самостојност на 
економските субјекти, ориентација кон европската унија. Нов принцип кој е вграден во сегашниот 
фискален систем на Rепублика Mакедонија е принципот на алокативна неутралност на даноците и 
буџетот, според кој, со инструментите на фискалната политика нема да се поттикнуваат и 
поддржуваат определени сектори.  

Нов значаен принцип е укинувањето на поголемиот број придонеси и нивното заменување со 
даноци. Задржани се само придонесите за социјалните фондови, односно за здравствено, 



пензиско и инвалидско осигурување. Се настојува да се афирмира принципот на префрлање на 
даночната оптовареност од директни на индиректни даноци. Тоа би значело намалување на 
учеството на даноците од доход, а зголемување на даноците на потрошувачка. Во оваа функција е 
и воведување на данокот на додадена вредност (ддв) заменувајќи го претходниот данок на 
промет. 

Што е фискален систем 

Под поимот фискален систем на една земја се подразбира системот на јавните расходи што се 
применуваат во таа земја. Јавни приходи се приходите што ги прибира државата од граѓаните и 
стопанството и тие служат за покривање на јавните потреби, односно за потребите на државата и 
граѓаните. Под јавни расходи пак се подразбира употреба на средствата прибрани со јавни 
приходи за покривање на јавните потреби на државата, за нејзино функционирање. За да може да 
ги извршува своите функции, државата треба да располага со финасиски средства. Во повеќето 
земји постои и државна сопственост и државата прибира сопствени приходи од својот имот. 

Тие приходи најчесто не се доволни за да се покријат трошоците што ги прави државата во 
вршењето на своите функции, а се од интерес на граѓаните и на државата како целост. Затоа во 
сите земји, државите покрај приходите од својот имот, прибира и други приходи. Овие приходи 
државата ги прибира од граѓаните и фирмите. 

 Едно од основните и традиционалните права на државата е да воведвуа обврска за граѓаните и 
фирмите да придонесуваат за пoкривање на јавните расходи, одвојувајќи дел од своите приходи и 
до својот имот. Најчесто прифатен принцип е дека секој граѓанин треба да учествува во јавните 
приходи според својата финансиска моќ. Овој принцип е содржан во уставот на Република 
Македонија (член 33; секој е должен да плаќа данок и други јавни давачки и да учествува во 
намирувањето на јавните расходи на начин утврден со закон). Најчесто преку даноците се 
прибираат од 30 до 50% од општествениот производ. Во Rепублика Mакедонија земајќи го предвид 
ниското ниво на економска развиеност и големите потреби за социјални потреби и инвестициии,, 
јавните приходи и расходи се движат од 35 до 40 % од домашниот бруто – производ. 

